
				এই পাতাটির মুদ্রণ সংশোধন করা প্রয়োজন। 
জুমেলিয়ার দ্বিতীয় পত্ৰ
---
দে। আবুদুল পাহারাওয়ালার চাপরাস চুরি গেছে, নীলু মিস্ত্রীকে সে চাপরাস পালিস করতে দিব বলেছিল ; তার অজ্ঞাতে, তার স্ত্রীর কাছ থেকে নীলু মিস্ত্রীর সে চাপরাস চেয়ে নিয়ে যায়; এখন অস্বীকার । করছে-এখন আমাকে- d
দেবেন্দ্রবিজয়ের কথা সমাপ্ত হইবার পূর্বে সদর দরজায় আবার একটা উচ্চ শব্দে আঘাত হইল ; তৎক্ষণাৎ ছটিয়া আসিয়া শ্ৰীশচন্দ্র একখানি পত্র হস্তে সেই কক্ষমধ্যে প্ৰবেশ করিল, পত্ৰখানি সে দেবেন্দ্ৰবিজয়ের হস্তে প্ৰদান করিল।
তৃতীয় পরিচ্ছেদ
জুমেলিয়ার দ্বিতীয় পত্ৰ দেবেন্দ্ৰবিজয় তখনই পত্ৰখানি পাঠ করিলেন ;-
“দেবেন্দ্ৰবিজয় !
তোমার স্ত্রী আবার আমার হাতে পড়িয়াছে, আমি তাহাকে ছাড়িয়া দিতে পারি কি না, তাহা এখন তোমার উপর নির্ভর করিতেছে। সে এখন আমার কোন ঔষধে—কোন দ্রব্যগুণে অচেতন হইয়া আছে ; যদি যথা সময়ে ঠিক সেই ঔষধের কাটান ঔষধ দেওয়া যায়, তাহা হইলে তােমার স্ত্রীর-কোন ক্ষতি হইবে না। তা’র জীবন ও মৃত্যু তোমার হাতে ; তুমি জান—তুমি বলিতে পাের, সে বঁাচিবে কি মরিবে ।

